
3 KULTURA

Musikak herria
hartuko du
asteburuan
Bihar Multimusikala 2012
jaialdia ospatuko da. Hasta-
penetara bueltatuz,herriko
hainbat tabernek hartuko
dituzte kontzertu ezberdinak,
hauen artean Aurka taldearen
azken kontzertua ikusi ahal
izango da. Horretaz gain,
Zero Setteren 25. urteurrene-
ko kontzertua larunbatean
19:30etan Kultur Etxean egin-
go da, eta Albokaren Gabone-
tako kontzertua igandean
12:30etan Brigitarren komen-
tuan.

3 UDALBATZARRA

2013rako
aurrekontuak
urtarrilean
Abenduko ohiko udal batza-
rrean, 2013ko aurrekontuak
izan ziren hizpide besteak
beste. Udal gobernuak urtarri-
lean aurkeztu nahi dituela
azaldu zuen  PSE-EEren pro-
posamena atzera botaz.
Horretaz gain, Lasarte-Oriako
langabetuen plataformak
amaieran bere haserrea adie-
razi zuen eta euren egoera
konpontzeko politikariei kon-
ponbideak eskatu zizkieten.

Islada ezkutuak

Jakin minak bultzatuta sortu
da Islada ezkutuak Lasarte-
Oriako oroimen historikoa-

ren aldeko taldea. Bart Villa
Mirentxun, gerra garaian
Komandantziaren etxea izan-
dakoan, aurkeztu zuten taldea.
Bertara herritar asko gerturatu
eta aretoa txiki geratu zen.

Mailu Arruti sortu berri
den taldeko kideak azaldu
moduan, martxoan hasi zen
biltzen herritar talde bat
1936ko gerran herrian gerta-
tutakoa argitzeko helburuare-
kin. “Isildutako historiari bide
egin nahi diogu eta horretara-

ko datuak eta testigantzak
behar ditugu jaso”. 

Herritar askok errepresio
gogorra bizi izan zuten, mota
askotako errepresioa “fusila-
tuak izan ziren batzuk, preso
egondakoak... inguruko
herrietan gertatutako gauza
berdintsuak izango ziren
hemen, baina gurea jakin
nahi dugu”. 

Islada ezkutuak taldearen
izenak hain zuzen ezkutuan,
propio ezkutatutako historia
horiei erreparatu nahi die.
“Zer gertatu zen Lasarte-
Orian 1936an? nola iritsi zen

gerra? enfrentamenduak egon
al ziren hemen?” galdera
hauei erantzuna eman nahi
zaie. “Bertsio ofizialean argi
ilun asko daude eta guk ilu-
nak argitu eta argitara eman
nahi ditugu, gure benetako
historia ezagutu eta gure
burua horretan islatuta ezagu-
tzeko”.

Lekukoak
Historia osatzeko lekukoak
behar dira eta hain zuzen
deia luzatu nahi izan dute
informazioa edota bestelako
testigantzak eman ditzaketen
herritarrak eurekin harrema-
netan jartzeko. Horretarako
695 756  556 telefono zenba-
kian egin daiteke. Taldea ire-
kia da eta interesa duenak
parte hartu ahal izango du
honetan ere.

“Badakigu dagoeneko

gerra bizi zuten bizilagunak
gutxi direla gure artean baina
gustatuko litzaiguke ahal den
neurrian behintzat hauekin
hitz egitea.” 

Horrekin batera, jasoko
den informazioa errespetuz
landuko dela azpimarratu
nahi izan zuen Arrutik “gaia
oraindik delikatua da eta jen-
deari gogoratze hutsak mina
ematen diola jakitun gara.”

Hitzaldia
Iñaki Egañak aurkezpenaren
ondoren hitzaldia eskaini
zuen “1936ko gerra Lasarte-
Orian” titulupean. 

Besteak beste Lasarte-
Oriaren inguruko gerra garai-
ko datu eta informazioak
biltzearen zailtasunak azaldu
zituen kontutan izanda herri
desberdinen lurrak zirela
egun herria osatzen dutenak. 

Oroimen historikoaren aldeko taldea aurkeztu da Villa Mirentxun

Lasarte-Oriako Oroimen historikoaren aldeko taldearen
aurkezpen ekitaldia izan zen bart Villa Mirentxun. 36ko
gerraren jakin minak sortu du taldearen eraketa eta hel-
burua “gure herrian isilpean pasa diren gertaera horiek
argitzea eta argitaratzea”. Iñaki Egaña historialariak
hitzaldia eskaini zuen ondoren.

Islada ezkutuak taldearen aurkezpenaren ostean Iñaki Egaña historialariak hitzaldia eskaini zuen "1936ko gerra Lasarte-Orian" izenburupean.

Eskaintza immobiliarioak
• Teilatupeko pisu berritua alokairuan,Tolosako
erdigunean. Interesa daukazuenak: 626 057 485 
• Pisua alokatzen da Lasarte-Orian. 9. pisua, hegoal-
dera begira, eguzkitsua. 3 logela, sukaldea, komuna
eta 2 balkoi. 649 424 826 Josune.
• Etxebizitza alokatzen da Sasoeta auzoan. 2 logela
ditu eta berogailu zentrala. Abala eskatzen da
649526766
• Logela bat alokatzen da Usurbilen pisu berritu
batean. 265 euro sukaldea,WIFI ta gastu guztiekin.
657700408.
• Pisua konpartitu nahi dut. Zentroan dago,handia
eta argitsua da. 300 euro hilabetean, 647 884 278.

Salerosketak
• Umeentzako aulki bat salgai egoera onean.
Maclaren Techno-xt markakoa da. Erosten duenari

egurrezko seaska bat oparituko nioke
687 965 454.

Lan-eeskaintzak
• Esperientziadun sukaldaria behar da Lasarteko
taberna/jatetxe batean lan egiteko. Interesa
duzuenok bidali CV-a lehen bait lehen
garakari@hotmail.com helbidera.

Lan-eeskariak
• Pertsona nagusiak eta umeak zaintzeko, etxeko
lanak egiteko... edozertarako prest. Orduka lan
egiteko prest ere. 943404015
• Neska lanerako prest, esperientzia daukat hau-
rren zaintzan zein garbiketa lanak egiten. Diana
626 886 695
• Emakumea eritetxean gauak pasa, nagusiak-hau-
rrak zaindu edota garbiketa lanetan aritzeko

prest, orduka, goiz edo arratsaldez. Erreferentzia
onak 619 803199
• Neska arduratsua pertsona adinduak zaindu edo
garbiketa lanak egingo lituzke interna moduan edo
orduka. Erreferentziak ditut 669 931 026.

Bestelakoak
• Ingeleseko klaseak ematen dira astelehena,
asteazkena eta ostiraletan 15:00etatik 16:00etara
eta klase intentsiboak egunero 10:30etik 11:30ra.
Harremanetarako zenbakia, 693 601 222.
• Lasarte-Oria inguruan hektarea bat duen terre-
noa behar dut bi pottoka edukitzeko. Baso puxka
badu hobeto. Interesa duenak deitu 617 584 095,
Gurutze.
• Euskaraz ikasteko BAKARKA liburuak
(3- 4-5) dauzkat. Harremanetarako, 943 371
924.

Kaixo lagunok: Espainia aldetik bueltatxo
bat ematetik nator. Zehatzago esan da
Andaluziatik. Km asko egitearen ondorio
izango da edo… Melchor Miralles, Isabel
San Sebastian, Del Olmo, RN, SER, Onda
0, Radio ABC, eta antzekoen uhinek dispa-
ratutako erradiazio izpiak jasatetik.

Harritzekoa bada ere, azken  15 egu-
netan euskaldunak nahiko bakean utzi gai-
tuzte. Katalanak zituzten jomugan. Inondik
ere independentismoak kriston jipoia hartu
omen du???? Ja!!!

Espainiar nazionalismo erradikal
bezain kutre horrek non kokatzen du bere
abertzaletasuna? Folklorean? Ez jada hori
oso degradatua dago. “País de pandereta”.
Ez, ez. Ekonomian? Nahiko izorratua dau-
kate (izorratu dute) azken aldian.  Ez jau-
nak! Lurraldetasunean. Guri ukatzen
diguten horretan. “España, una, grande y
libre” hori, bakarra eta batua dela zalan-
tzan jartzen duen oro, kataklismo bat da.

Bestalde Andaluzia herrialde zabal eta
aberatsa, espoliatu egin dute. Kostalde
zoragarria espekulatzaile eta politiko uste-
lek erabat izorratu. Eta Europar turismoaren
morrontzara kondenatu. Lurraldetasuna
bai, baina lurraldea gehixeago maitatu
behar da. Lur emankorren  %90a jabegoa-
ren %3aren esku dago. Zer egin gosea eta
miseriaren aurrean? Guk hemen Saharara-
ko janari bilketa egiten dugun bezala, Jana-
ri Bankuak martxan jarrita dauzkate, baina
bertako jendearen artean banatzeko. Bada-
kit hemen ere badaudela, baina momentuz
ez ditugu guk betetzen, enpresek baizik,
instituzioen laguntzaz.

Eta errematea: La Caixaren iragarkia.
Bartzelonako futbol izar horietako baten
hitzetan “bertako” gosearen aurka egiteko
kanpaina iragartzen du. Kafkak ere lanak
izango lituzke hau esplikatzen!

Eskerrak Marinaledara bueltatxo bat
egin genuen. Bai, Sanchez Gordillo (Hiper
batetik bi karro janari ordaindu gabe atera-
tzeagatik ezagutarazi nahi izan duten alkate
gaizkilearen herrira) www.marinaleda.com.
Eman bistadizo bat. Marinaledan ez dago ia
langabeziarik,ez goserik, ez desjabetzerik.
Aurretik deskribatutako zabortegi horretan
loratu den arrosatxo usainduna.

Autogestioari panikoa zaio. Desjabe-
tzeak pairatzen dituztenek diote: ”Si se
puede”. Baina niri, barkatuko didazue,
Obamarena gehiago gustatzen zait. “Yes
we can”. GUK ahal dugu.

Neure kabuz

Azoka txikia

Marinaleda

Mailu Arruti

Jaiotza
• Elaia Suarez Herrero,
abenduaren 8an.
• Erik Peña Moriche, abenduaren 6an.
• Beñat Acuña Dominguez, abenduaren 6an.
• Pau Olano Boixados, azaroaren 28an.

Heriotzak
•  Eustasia Rodriguez Oreja, aben-
duaren 11an, 75 urte zituela.
• Vicente Amondarain Aguirre,
abenduaren 8an, 70 urte zituela.
• Alberto Delgado Lopez, abenduaren 8an,
67 urte zituela.
• Dolores Milla Escabias, abenduaren 5an,
84 urte zituela.

EGUNEKOAK: 09:00-22:00

Ostirala, 14
Orue, Jaizkibel plaza 2 943 362652

Larunbata, 15
Urbistondo, San Frantzisko 1 943 366567

Igandea, 16
Urbistondo, San Frantzisko 1 943 366567

Astelehena, 17
De Miguel, Kale Nagusia 32 943 371151

Asteartea, 18
Rodriguez, Kale Nagusia 42 atzea 943 361774

Asteazkena, 19
Gil, Kale Nagusia 24 943 361529

Osteguna, 20
Orue, Jaizkibel plaza 2 943 362652

Farmazia Goardiak

GAUEKOA: 22:00-09:00, egunero
Chucla, Kardaberaz 48 

Hernani,Tel.: 943 551793

Zorion agurrak Heriotzak Jaiotzak

Maite
Zorionak semea eta
senarraren partetik!
Muxu potolo bana! Ea
noiz gonbidatzen gaitu-
zun bazkari batera!!

Mikel
DINBIZORIONAK
elemento! Ondo pasa
zure egunean.
Familiaren partetik.

Naroa
Zorionak printzesa. 12-
12-12 eta 12 urte.Oso
ondo pasa aitatxo, ama-
txo,Unai aiton-amona
eta zure lagunen partetik

Raquel
Zorionak polita! 
Txokomarrubizko
muxu goxoak zure
"bollito"en partetik.

Eneko
Zorionak kokodrilo!!!!
3 muxu handi Uxue,
Aita,Ama eta familiaren
partetik

Zorion agurrak bidaltzeko 943 36 68 58, txintxarri@txintxarri.info edo
www.txintxarri.info web orrialdeko formularioa erabili dezakezue.

Odei
Zorionak 7 urte!!
Maite zaitugu!! Urko,
aita eta amaren
partetik.

3. Taldea
Zorionak Lasarte-
Express lehiaketa irabazi
izanagatik seikote! Muxu
bana Kuadrillategiko
begiraleen partetik!

Izaro
Txokolatezko hiru
muxu potolo, familiaren
partetik.

Maitane
Gaztea izatea pribile-
gioa da, ederra izatea
ondarea, xarmangarria
izatea zure birtute one-
netarikoa. Zorionak

Zuriñe
Zorionak pinpilinpau-
xa!!!! 6 muxu pottolo
familia osoaren
partetik.

Naia
Hamar urte dauzkazu!
Amatxok, aitatxok eta
Albak asko maite
zaitugu. Muxuak!

Araitz
Zorionak eta bost
txokomarrubizko
muxu familiaren
partetik!! Oso ondo
pasa zure egunean!

UDALA
Logo lehiaketara
aurkezteko epea
luzatu da
Lasarte-Oriako Udalak mar-
txan duen irudi korporatibo
berria hautatzeko lehiaketan
parte hartzeko azken eguna
urtarrilaren 3a zela aurreratu
bazuen ere, urtarrilaren 12ra
arte luzatuko da epea.

Udaleko komunikazio
arduradunak jakitera eman
duenez,  abenduaren 11eko
Gipuzkoako boletinean
argitaratu da lehiaketaren
araudia eta beraz, boletinak
dioenez, proposamenak
aurkezteko, hilabeteko epea
ezartzen da, oinarri hauek
probintziako Aldizkari
Ofizialean argitaratzen den
egunaren hurrengotik konta-
tzen hasiko dena.

Era berean, gogora araz-
ten du, lehiaketa honetan
edozeinek parte har dezake-
la.

Oinarriak www.lasarte-
oria.org web orrian topa dai-
tezke. Aurkezten diren lan
guztiekin udalak erakusketa
moduko bat antolatzea
aurreikusten du eta sarean
ere zintzilikatuko ditu herri-
tarrek euren gogokoena
bozka dezaten. Honetan
parte hartzeko deia ere luza-
tzen du Udalak.

ZUKGUA
Hirugarren
blokea hasiko da
Gazte Zukgua prozesuaren
hirugarren blokeari emango
diote hasiera, gaur arratsal-
deko 18:00etan.

Prozesuaren atal hone-
tan, “gazte estrategia” izene-
koan, erakundea nolakoa
izango den eztabaidatu eta
hausnartuko dute. Hau bi
saioetan egingo dutela jaki-
tera eman dute, bata gaur eta
bestea abenduaren  27an.

Gazte prozesuko eragi-
leek herriko gazteak anima-
tu nahi ditu bilera hauetan
partea hartzera.

OLENTZERO

Entseguak
Olentzeroren etorrera dela-
eta, kantari atera nahi due-
nak aurten ere aukera pare-
gabea izango du Zabaleta
auzoko bizilagunekin goize-
ko 10:00etan edo Erketz
EDT-rekin, 14:30etik aurrera.

Irteera hauek prestatze-
ko entseguak hurrengo
astean izango dira. Erketzek
abenduaren 19an, asteazke-
na, 20:00etan,  Zumaburu
eskolan duen lokalean.
Zabaletako lagunek, berriz,
abenduaren 20a, osteguna
arratsaldeko 19:30ean
auzoko plazan.

Asteburu multimusikala

Musika izango da
nagusi asteburuan
Lasarte-Orian. Multi-

musikala jaialdia antolatu
dute aurten ere autogestioa-
ren bidetik, kultura aske eta
herrikoia bultzatuz, eta hain-
bat kontzertu eskainiko dira
herriko tabernetan, horietatik
asko herriko taldeenak, bes-
teak beste Aurka, Makulu Ken
edo The Garax ikusteko auke-
ra izango baita. Arratsaldeko
lehen orduetan hasiko dira
kaleak girotzen, graffiti, rap
musika eta batukadarekin eta,
ondoren, goizaldera arte luza-
tuko dira rock talde eta musi-
ka jartzaileen emanaldiak. 

Egitaraua arratsaldeko
17:00etan hasiko da Okendo
plaza eta Sagardotegi kalean
Graffiti erakustaldi eta Parasitos
XXL RAP musika taldearen
emanaldiarekin. Gero arratsal-
deko 18:00etan aterako da
Okendo Plazatik Dinbi Danba
herriko perkusio taldearen
kalejira. 18:30etan Trumoi
taberna ondoko Garajean Rafa-
fa magoak bere trikimailuak
eskainiko ditu eta ondoren

hasiko da rock eta punk kon-
tzertua, Keep Digin, Despervi-
cio eta Desastrozombies
taldeekin. Multimusikala jaial-
di honen kontzertu interesga-
rrienetarikoa Aurkaren azken
kontzertua izango da seguras-
ki. Arratsaldeko 19:00etan
hasiko da Avenida Kafetegian. 

Ondoren, Mendi Kafe
Rock-en Low Riders taldeak
Depeche Mode, Hank3,
Johnny Cash eta beste musi-
kari talde batzuen bertsioak
joko ditu eta 20:00etan hasi-
ko da Ilargi tabernan herriko
The Garax taldearen berbena
punka eta ondoren talde sor-
presak joko du. 

21:00etan hasiko dira kon-
tzertuak El Bar de Mau eta Siglo
20-n. Mauren tabernan Screa-
ming Targets taldeak joko du
eta ondoren Okono eta Iñigitok
jarriko dute musika gauerditik
aurrera, eta Siglo 20n Inorene-
roni taldeko Okene Abrego eta
Mariano Hurtadok beren
proiektu berria eskainiko dute
eta ondoren Theodor eta Serge
DJn txanda izango da. 

Jalgi tabernan 23:00etan

hasiko da kontzertua Lauroba
(pop-rock) eta Makulu Ken
(euskalafrobeat) taldeekin eta
SYR (Trifulca Posse) Ghetto
Music taldea arituko da musika
jartzen. DJ manu16v-k jarriko
du musika gauerditik aurrera
Insausti tabernan eta azken
kontzertua 00:00etan hasiko da
Abend tabernan, Drakken eta
Odolaren Mintzoa metal eta
HC taldeekin, hurrenez hurren. 

Zero Sette eta Alboka
Asteburu multimusikal hone-
tan beste bi ekitaldi desberdin
ere aipagarriak dira, Zero
Setteren 25. urteurreneko
azken kontzertua larunbatean
19:30etan Kultur Etxean, eta
Albokaren Gabonetako kon-
tzertua igandean 12:30etan
Brigitarren komentuan. 

Zero Setterekin batera,
musika Eskolako Trikitixa  tal-
deak eta Piazzola Project
hirukoteak joko du: Ana Gar-
cía pianojolea eta Susana
Cencillo akordeoi jolea ando-
aindarrak dira eta Juan Igna-
cio Emme biolontxeloa eta
baxu jolea argentinarra. 

Tangoarekin lotzen den
Astor Piazzolla musikari
argentinarraren lanak entzute-
ko aukera izango da beraz
kontzertu honetan. 

Igande eguerdian Albokak
aldiz,  gabonetako kantak
eskainiko ditu. ETa gonbidatu
bat izango du,  Comillasko
Ahots Grabeen “Brumas Nor-
teñas”   abesbatzarekin. Gizo-
nezkoen koru honek
Kantabriako doinu eta gabo-
neta abestiak kantatuko ditu.

Musika estilo ezberdineko kontzertuak izango dira tabernetan larunbat arratsalde eta gauean
Zero Sette orkestrak eta Alboka abesbatzak ere kontzertuak eskainiko dituzte asteburuan

KULTURA

Asteburu musikala izango da datorrena. Batetik “Multimu-
sikala 2012” jaialdia antolatu dute aurten ere, kontzertuak
izango dira herriko tabernetan, larunbat arratsalde-ggauean
eta beste bi ekitaldi desberdin ere aipatu behar dira, Zero
Setteren 25. urteurreneko kontzertua larunbatean
19:30etan Kultur Etxean, eta Albokaren Gabonetako kon-
tzertua igandean 12:30etan Brigitarren komentuan.

Aurrekontuaz eta langabeziaz eztabaida udalbatzarrean

Abenduko ohiko udal
batzarrean,  astearte arra-

tsaldean, batetik 2013ko
aurrekontuetaz aritu ziren,
urtarrilean aurkeztu nahi
dituztela adierazi zuten EAJ,
Bildu eta Plataformak eta orain
aurkezteko PSE-EEren proposa-
mena atzera bota zuten. 

Bestalde, langabetuen ego-
era kaxkarra ere jorratu zen
batzarraren amaieran, Lasar-
te-Oriako langabetuen plata-
formak bere haserrea adierazi
zuen, politikariei konponbi-
deak eskatu eta alderdi politi-
ko guztietako ordezkariak
hilaren 20an egingo den bile-
ra batera gonbidatu zituzten.
Langabetuak pankarta batekin
izan ziren udal batzarrean:
“Parados cabreados, exigimos
soluciones, ¿A que esperáis
para hacer algo?”. 

Aurretik, Udal batzarrak

Boris Nogales zinegotzia izen-
datu zuen Andre-Joakinaenea
Haurreskolako Jarraipen
batzordeko ordezkari eta bes-
talde Hirigintza batzordearen
bi proposamen onartu zituen.

Udal batzarraren amaie-
ran, galdera eta eskaeren ata-

lean Zaballos zinegotziak zen-
bait zalantza planteatu zituen. 

Udaleko langileen abendu-
ko extrari buruz, Pablo Barrio
alkateak erantzun zion Gober-
nuaren murrizketen aurka
daudela eta beraz ahal dutena
egingo dutela krisia langileek

ordaindu ez dezaten, erabakia
egun hauetan hartu behar
dutela eta hartu bezain pronto
jakinaraziko dutela. 

Zelai Aldetik hiribusa
pasatzeari buruz, Ana Isabel
Prietok erantzun zion hiribu-
saren ibilbidea ordutegiaren
menpe dagoela, eta beraz
orain arte bezala, Zelai Alde-
ko herritarrek telefonoz deitu
beharko dute autobusa han-
dik pasatzeko eskatuz. 

Eguberriko parkeari dago-
kionez, Tasio Arrizabalagak
erantzun zion aurreko urtean
bezala egingo dela, 30.000
euroko aurrekontua izango
duela eta aurtengo berrikun-
tza gisa jakinarazi zuen lan-
gabetuen esku izango dela
Gabonetako parkearen sarrera
eta taberna. Gabonetako
argientzat 6.000 euroko
aurrekontua izango da. 

Udal batzarraren amaieran langabetuek bere haserrea plazaratu zuten.

Herriko Aurka taldeak azken kontzertua eskainiko du Avenidan larunbatean 19:00etan.

Kirol instalazioen alokatzea
Udal kirol Zerbitzuak 2013 urtean kirol instalazioak  urte osoan
zehar, uztaila eta abuztua izan ezik, zenbait ordu eta egunetan
alokatzeko aukera eskainiko du.

Instalazio hauek, Michelin Kirol Guneko pilotalekua eta
areto futboleko pista, kiroldegiko kantxa, padel pista edo trinke-
tea dira.

Kirol zerbitzuak jakitera eman du, eskainiko diren orduak
eta erabilera arauak ezagutu nahi duten herritarrek dagokien
instalazioan kontsulta egin dezaketela.

Instalazio hauetakoren bat alokatzeko interesa duten erabil-
tzaileek izena, abizena, telefono zenbakia, abonu zenbakia eta
ekipamendua alokatu nahi duen eguna eta ordua eman behar
dute instalazio horren harreran. Hau egiteko azken eguna
abenduaren 19a izango da.

Gauzak honela, orduak banatzeko izena eman duten erabil-
tzaileen artean zozketa egingo dela aurreratu dute Udal Kirol
zerbitzuko arduradunek. Zozketa abenduaren 20an 19:00etan
izango da Udal Kiroldegian.

6 kirolak 2012-12-14 txintxarri 1066

FUTBOLA
Larunbata 15

Cesar Benito, Donostia, 11:00etan
Lengokoak-Ostadar
Infantil txikia, kopa

Michelinen, 11:00etan
Ostadar-Santo Tomas
I. Infantila

Michelinen, 12:30ean
Texas Lasartearra-Urnieta B
I. Kadetea

Karla Lekuona, Oiartzun, 15:30ean
Oiartzun-Ostadar
Erregional Ohorezko maila

Michelinen, 15:30ean
Ostadar-Mondragon
Jubenilen Ohorezko maila

Plazeta, Lezo, 16:15ean
Allerru-Ostadar
Emakumezkoen maila

Unbe, Eibar 15:30ean
Eibar-Ostadar
Kadeteen Ohorezko maila, Euskal Liga

Michelinen, 17:15ean
Texas Lasartearra-Euskalduna
I. Erregio nala

Urnieta, 17:45ean
Urnieta-Ostadar I. Kadetea

Igandea 16
Cesar Benito, Donostia, 17:15ean

Lengokoak-Ostadar
Infantilen Ohorezko maila. kopa

ARETO-FUTBOLA
Ostirala 14

HERRIKO TXAPELKETA

Kirol gunea, areto-futboleko kantxa
19:30ean, Izkiña-Buenetxea
20:20ean, Urdaneta H.K.-Trumoi
21:20ean, ISU Leihoak-El Punto

Larunbata 15
HERRIKO TXAPELKETA

Kirol gunea, areto-futboleko kantxa
10:30ean, Indaux-Albañileria Vertical
11:30ean, Ana eta Soi ileapa.-Oria kristaldegia
12:30ean, Ilargi taberna-Txindoki taberna
13:30ean, Izarra bitxitegia-Balerdi harategia

Kiroldegia, 15:30ean
ISU Leihoak-Oiartzun
Gipuzkoako Liga, I. maila

Kiroldegia, 17:30ean
Aldaz H.K.-Soloarte Nazional III. maila

PILOTA
Larunbata 15

Ametsa trinketa, Irura, 11:15ean
Intza 1-Urnieta 2
Eskuz banaka, jubenila

Michelingo pilotalekuan, 16:00etan
Intza-Añorga1 Eskuz binaka, II. Kadetea

Michelingo pilotalekuan, 16:00etan
Intza-Soraluze
Eskuz binaka, II. jubenila

Hernani, 16:30ean
Hernani-Intza
Eskuz banaka, 2. urteko infantila

SASKIBALOIA
Larunbata 15

Majori kiroldegia, Ordizia, 10:45ean
Ordizia-Ostadar
Parte hartze liga, kadete neskak

ATLETISMOA
Larunbata 15

Antonio Elorza belodromoa, Donostia,
10:30ean

Landaberri eta Sasoeta-Zumaburu
ikastetxeetako alebin eta infantilek
pistako eskolarteko lehiaketako
proba libreak dituzte.

Antonio Elorza belodromoa, Donostia,
16:45ean

LOKEko gazteak pistako proba
libreak dituzte.

Zizurkil, 22:30ean
Herriko hainbat atletek Zizurkilgo
Gau krosean parte hartuko dute.

Igandea 16
Donostia, 10:00etan

Herriko hainbat atletek
Mendeurren Lasterketan parte
hartuko dute.

Arrate, Eibar, 10:30ean
LOKEko eta herriko hainbat atleta
LXIII. Bolunburu oroimenezko
krosean izango dira lehian.

IGERIKETA
Larunbata 15

Azpeitia, 10:00etan eta 17:00etan
Buruntzaldea IKT-ko infantil, junior
eta absolutuak Gipuzkoako Kluben
kopa dute.

Igandea 16
Azpeitia, 10:00etan eta 17:00etan

Buruntzaldea IKT-ko infantil, junior
eta absolutuak Gipuzkoako Kluben
kopa dute.

ERRUGBYA
Larunbata 15

Gasteiz, 14:00etan
Gaztedi-Beltzak Ostadar Jalai 
Infantil federatua

Igandea 16
Ordizia, 10:30ean

Beltzak Ostadar Jalai eskolako
benjamin eta alebinek topaketa dute.

Zarautz, 11:00etan
Beltzak Ostadar Jalai-Gaztedi
Eskolarteko infantilak

TXIRRINDULARITZA
Larunbata 15

Atsobakar parkea, 11:00etan
Bazpi Txirrindularitza eskolako 
kideek alebin eta infantil mailako
haurrekin saioa egingo dute.

Igandea 16
Antonio Elorza belodromoa, Donostia,
10:00etan

Bazpi Txirrindularitza eskolako eta
herriko gazteek Gipuzkoako pistako
txapelketako jardunaldia dute.

JUDOA
Larunbata 15

Mendillorri kiroldegia, Iruñea,
9:00etatik aurrera

LOKEko O. Garridok eta F. Baldak
Espainiako Kopa barruan dagoen
Gabonetako XVI Nazioarteko
txapelketan izango dira lehian.

Hernani, 10:00etan
LOKEko infantilek Gipuzkoako
taldekako txapelketan parte hartuko
dute.

Igandea 16
Hernani, 10:30ean

LOKEko A. Sagasti, J. Olmos eta E.
Martinezek judokek Euskadiko
txapelketa dute.

K I R O L A G E N D A . -

Nerea EIZAGIRRE

Taxio Arrizabalaga
Lasarte-Oriako kirol
zinegotzia, Ainara

Rodriguez Andoaingo kirol
arduraduna, David Rosco
Urnietako kirol zinegotziak
eta Usurbilgo Iñaki Ugarte
zinegotziak astearte eguer-
dian Lasarte-Oriako udalba-
tza-aretoan eskainitako
prentsaurrekoan kirol tasen
ezohiko igoeraren zergatia
azaldu zuten.

Azaldu zuten legez,
Buruntzaldea osatzen duten
lau herri hauen arteko akor-
dioa dela eta, herrietako kirol
zerbitzuen bazkideek prezio
bera ordaintzen dute eta
horren ondorioz, erabiltzai-
leek lau herrietako edozein
kirol instalazio erabil dezake-
te.

BEZaren igoera
Gauzak honela, kirol tasaren
prezioa urtero lau udalen
artean adosten da. “Orain arte,
irizpide orokorra KPIaren igoe-
ra soila zen” aipatu zuen Taxio
Arrizabalagak, Lasarte-Oriako
kirol arloko arduradunak.

Aurten ordea, tasak ezohi-
ko igoera bat izango du,
%6,51 eta honen arrazoi
nagusia BEZaren igoera da.
“Lau herrion zerbitzuetan izu-
garrizko igoera suposatu du.
Hainbat eta hainbat kontra-
tuetan %8a ordaintzetik,
%21a ordaintzera pasa gara”
azpimarratu zuten. 

Eta Udalen helburu nagu-
sia kirol zerbitzuak manten-
tzea denez, lau herrietan
BEZak suposatu duen igoera-
ren media, %4,66a gehi
maiatzeko KPIa, %1,85a,
gehitzea erabaki dute.

“Badakigu igoera hau
herritarrek haiengan hartzea
oso gogorra eta desatsegina
dela,” aipatu zuten.

Era berean, 2013 urteko
tasari soilik eragingo diola
jakitera eman zuten kirol
arduradunek, “hemendik
aurrera, berriro ere, KPIaren
igoera aplikatzen jarraituko
genuke”.

BEZ eta KPIaren igoera kontuan izanik, %6,51 igoko da tasa

Ezohiko igoera izango da kirol tasan

Buruntzaldeko Udale-
tako kirol arduradunek
kirol tasek 2013an
jasango duten ezohiz-
ko igoeraren azalpena
eskaini zuten astear-
tean egindako pren-
tsaurrekoan.

B U R U N T Z A L D E A . -

Buruntzaldeko Udaletako kirol arduradunek asteartean eskaini zuten prentsaurrekoa.

Ostadarreko loteria
Ostadar Saiarre Kirol Taldearen gabonetako loteria elkartearen
bulegoan, Geltoki 25, eta Aldatzekua tabernan salgai dago
dagoeneko eta nahi duenak eskura dezake. Kirol taldearen
zenbakia 65667 da.

Ostadar bazkide kanpaina
Ostadar SKT-k bazkide kanpaina berriari berria jarri du martxan.
Honela, kirol egitasmo honen partaide izatera gonbidatzen ditu
herritar guztiak eta abenduaren 21 arte bazkide berriek egoi-
tzan izena emateko aukera izango dutela jakitera eman du.

Mendi eta txirrindularitza lizentziak
Ostadar SKT-k jakin arazten du, mendiko edo zikloturista lizen-
tzia urtarrilerako berritu edo lehenengoz eskuratu nahi duten
herritarrek abenduaren 21a baino lehen egin behar dutela. 

Lizentzien prezioei buruzko informazioa Gipuzkoako Mendi
federazioko orrialdean edo Ostadarreko egoitzan dago eskura.

O H A R R A K . -

L A B U R R A K . -

Lasarte-Oria
Zinea
MANUEL LEKUONA KULTUR-ETXEA
Igandea 16, 17:00etan
Haurren zinean, “Campanilla y el
secreto de las hadas” marrazki bizidu-
netako filma eskainiko da. Sarrerak
leihatilan, 3,40 euro; internetez, 3
euro. Gaztelaniaz.
Igandea 16, 19:30ean
Jon Maiak zuzendutako “Gazta zati bat”
dokumentala eskainiko da, Okendo Zine-
ma taldearen eskutik. Sarrerak leihatilan,
5,50 euro; internetez, 5 euro. Euskaraz

Musika
MANUEL LEKUONA KULTUR-ETXEA
Larunbata 15, 18:30ean
Zero Sette akordeoi orkestraren 25.
urteurreneko ospakizunekin amaitze-
ko, Lasarte-Oriako orkestrak, Udal
Musika eskolako trikitilariek eta Piazzo-
la Project taldeak emanaldia eskainiko
dute.

AMA BRIGITARREN KOMENTUAN
Igandea 16, 12:30ean
Alboka Abesbatzak gabonetako kon-
tzertua eskainiko du Comillas-eko “Bru-
mas Norteñas” abesbatzarekin batera.

MANUEL LEKUONA KULTUR-ETXEA
Asteartea 18, 19:00etan
Udal Musika eskolako ikasle eta irakas-
leek Gabonetako kalejira eskainiko
dute.

Diaporama
JALGI KAFE-ANTZOKIA
Asteazkena 19, 21:30ean
Aitzol Lasak Biladi Hadi! Brigada kultu-

ralarekin Palestinara egindako bidaia
azalduko du.Ttakun K.E.-k antolatuta-
ko saioa.

Bideoforuma
VILLA MIRENTXU
Ostirala 14, 19:00etan
Lasarte-Oriako Stop Kaleratzeak plata-
formak “La Plataforma” dokumentala
eskainiko du.

MANUEL LEKUONA KULTUR-ETXEA
Asteartea 18, 18:00etan
"Cuidadores" dokumentalaren bideo-
foruma egingo da. Alzeheimerra duten
senideak zaintzen dituzten pertsonen
egunerokoa azaltzen da dokumenta-
lean. Udaleko Gizarte Zerbitzuek eta
AFAGI elkarteak antolatutako ekintza.

Ipuin-kontalaria
MANUEL LEKUONA KULTUR-ETXEA
Asteazkena 19, 18:00etan
Kontu Kantoiko lagunek hitza eta
marrazkiaren bidez ipuinak kontatuko
dizkiete 6 eta 8 urte arteko gaztetxoei.

Erakusketa
MANUEL LEKUONA KULTUR-ETXEA
Abenduaren 21era arte, 18:00etatik
21:00etara
Brancussi akademiako ikasle gazteen
erakusketa berezia dago. Haien lanen
bidez, ikasleek urte hauetan izan duten
garapena ikusten da .

JALGI KAFE-ANTZOKIA
Abenduan zehar
Abar Aranburu zarauztarraren argazki
erakusketa ikusgai dago.

non zer 7

Agenda

Santa Teresa ikastetxeko ikasle
ohien topaketa

Datorren larunbatean, abenduak
15ean, goizeko 11:00etan, Santa
Teresa ikastetxeko ikasle ohien topa-
keta izango da ikastetxean. Ikasle ohi
guztiak daude gonbidatuak.

La Esperanza bizilagun elkarte-
ko batzarra

La Esperanza bizilagun elkarteak bere
kide eta bizilagunei jakin arazten die,
igandean abenduaren 16an batzar
orokorra egingo duela. Lehenengo
deialdia 10:00etan da eta bigarrena,
ezohikoa, 10:30ean.

Odol ateratzea
Odol ateratzeak egingo dituzte
Osasun Zentroan abenduaren 19an,
asteazkena, arratsaldeko 17:30etik
21:00etara. Anima zaitezte, odola
ordezkaezina da eta odol falta dago!

Korrika 18ko arropa salgai
KORRIKA 18-ko arropa salgai dago
Urruzola mertzerian, Kale Nagusia 42.
Kamiseta, sudaderak, galtzak, sirak...
guztia salgai dago euskararen
lasterketa handiari laguntzekoa.

Muntteri AEKko mariskada
Muntteri AEk euskaltegiak abendua-
ren 21ean, Santo Tomas egunean,
mariskada baten zozketa egingo du
Okendo plazan, arratsaldeko
20:00etan.

Zozketan parte hartzeko txartelak
dagoeneko eskuragarri daude herriko
hainbat tabernatan: Artizar taberna,
Jalgi Kafe-Antzokia, Ilargi taberna,
Aldatzekua taberna eta Arkupe taber-
na.

Pausoka elkartearen eskerra eta
elkartasun egutegia

Pausoka elkarteak eskerrak eman
nahi dizkie umeentzat errehabilitazio
zentroa osatzeko plastikozko tapoiak
bildu dituzten AEK euskaltegia,
Muñoz belardenda, Patxi Larrañaga
harategia, Landaberri ikastola, Gil
botika, Neus ileapaindegia, Biyak Bat
erretiratuen elkartea eta herritar guz-
tiei.

Era berean, elkarteak jakin arazten
du, elkartasun egutegia egin duela
besteak beste Pirritx, Porrotx eta
Marimotsotsen laguntzaz eta Muñoz
belardendan eta Urruzola mertzerian
dagoela salgai, 7 eurotan.

Zuen oharrak jarri, kexak adierazi edo eskutitzak argi-
taratzeko: Geltoki kalea, 4 943 366858  txintxarri@txintxarri.info

Herritarren txokoa

Lasarte-Oriako tabernetan Multimusikalaren edizio
berria izango da. Punk, hard-core, euskal afrobeat...
estilo desberdinak izango dira herritar guztiek goza-
tu ahal izateko.

Musikaz gozatzeko eguna

Larunbata 15, taberna ezberdinetan

Duela 1038 ale

Nahiz eta inaugurazio ofiziala 1995 urteko urtarrilean izan, Atsobakarreko
egoitzak bere ateak ireki zituen 1994ko abenduan eta horren berri eman
zen TXINTXARRI aldizkarian argitaratutako erreportajean.

Erreportajean aipatzen denez, herritarren eskaerei erantzun nahian,
egindako lana izan zen. Erresidentziaren eraikuntza lanak %75a Foru
Aldundiak diruz lagundu zuela eta Udalak gainontzekoa ordainduko zuela
aipatzen da honetan.

Herrian erroldatutako aiton amonek lehentasuna izango zutela eta 34
eskaera dagoeneko onartuak zeudela aipatzen zen. Eta egoitza honen hel-
burua “ez da zaharrak uzteko toki bat egitea, familia giroa erraztea baizik”
adierazten zen erreportajean.

Honetaz gain, pertsona bakoitzak ordaindu beharreko datuak ere
eskaintzen ziren, hala nola, hilero 121.800 pezetako kostua izango zuela.

Erresidentziako zerbitzuak bi enpresa pribatuen esku utziko zela adieraz-
ten zen, Iruñeako Sera Norte eta Zaragozako “Gabonete Técnico y Social”.
Oposizioko alderdiek eta Victoriano Bikuña zaharren egoitzako lehenda-
kariak proiektu honekiko haien iritzia agertzen zuten Alderdi politikoak ez
zeuden ados PSE-EEK emandako pausoekin.

Hemeroteka

17:00etan, Okendo plaza eta
Sagardotegi kalea
Parasitos XXL eta Graffitiak
taldeak.
18:00etan, Okendo plazatik
aterata
Kalej ira musikala Dinbi
banda batukadarekin.
18:30ean, Trumoi taberna
Rafafa Magoaren emanaldia.
Ondoren, Keep Digin, Des-
pervicio eta Desastrozombies
taldeen kontzertuak.
19:00etan, Avenida taberna
Aurka taldearen azken
kontzertua.
19:30ean, Mendi Kafe-Rock
Low Riders taldearen ema-
naldia.

20:00etan, Ilargi Taberna
The Garax eta talde sorpresa.
21:00etan, Siglo 20
MMá eta Dj's Theodor eta
Serge-ren emanaldia.
21:00etan, Bar de Mau
Screamin targets taldea.
23:30ean, Bar de Mau
Lauroba eta Makulu Ken tal-
deen kontzertuak. Jarraian
SYR dj-aren saioa.
00:00etan, Bar de Mau
DJ Okono eta Iñigitoren
saioa.
00:00etan, Abend Kafe-Antzokia
Drakken eta Odolaren Min-
tzoa taldeen kontzertua.
00:00etan, Insausti taberna
Dj Manu 16 v-ren saioa.

